
 «Нами-1»
     Россиядə машина төзү тармагын киңəйтергə кирəк була . Моның 
өчен 1921 елда махсус ”Фəнни автомотор  институты“  төзелə 
(Нами). Аның  хезмəткəрлəре безнең ил өчен яраклы машина төзү 
эшенə керешəлəр . Шулай  итеп , 1927 елда Россиядə “Нами-1” 
исемле беренче җиңел авто-мобиль барлыкка килə .Ул моңарчы 
төзелгəн машиналардан гадилеге белəн аерылып тора . Əмма  аны  
əнə  шул  артык  гадилеге  харап итə дə . Суыту системасы һава  
белəн генə эшлəгəнгə , “Нами” тиз кыза , моторы бик тавышлы була 
, өстəвенə , рус инженерлары арткы валга дифференциал  дигəн  
механизм куеп  мəшəкатьлəнəлəр. Дифференциал – өстерəүче 
тəгəрмəчлəргə борылышларда төрле тизлеклəрдə əйлəнергə  
мөмкинлек  бирə . Нəтижəдə , шин һəм тəгəрмəч тузмый .   



Беренче йөк машиналары
Əлбəттə,  автомобиль кеше утырып йөрү өчен генə уйлап 
табылмаган. Аныӊ белəн йөк ташу турында да хыялланганнар. 
Һəм, ниһаять, 1924 нче елда беренче йөк машиналары АМО-Ф15 
(хəзерге ЗИЛ) ясала. Баштарак аларныӊ  конструкциясе бик  
гади була: кузовныӊ арткы  өлешен яссы итеп ясап, аӊа зур 
əрҗə генə урнаштыралар. Лəкин биредə кыенлык килеп чыга: 
авыр йөк төягəн машина кечкенə генə пычракта да бата торган 
була. Шунлыктан, арткы тəгəрмəчлəргə бераз  үзгəреш 
кертəлəр. Артка икешəр көпчəк куялар. Бүгенге йөк 
машиналарында да шулай.



                            

                             
                                   

 «Москвич» 

 Мəскəү автомобильлəр җыю заводы 1930 нчы елда эшли башлый . 
Башта  биредə  Американың  «Форд -АА» модельлəре җыела , ə 1933 
нче елда  бу завод  ГАЗ ның филиалына əйлəнə . Утызынчы еллар 
ахырында ул кабаттан  мөстəкыйль  предприятиегə  əйлəнə . Мəскəү 
кечелитражлы  автомобильлəр заводы 1947 нче елда «Москвич 400» 
исемле беренче  җиңел  машина чыгара башлый. Совет заманында 
«Москвич-412», «Москвич-2141» модельлəре иң киң таралганнардан 
исəплəнə. Популярлык буенча алар « Жигули »лардан гына 
калышалар.



                

 

                                                  «ГАЗ»                                                                          
1932 нче елда Түбəн Новгородта йөк автомобильлəре заводы 
ачыла. Шəһəр исеменнəн  чыгып аны «НАЗ» дип атыйлар . Əмма 
соңрак ул «ГАЗ» га əйлəнə , чөнки Түбəн  Новгородны Горький дип 
үзгəртəлəр. Аны эшкə кушуда , беренче модельлəрне үзлəштерүдə  
АКШ ның «ФОРД» концерны мөһим роль уйный . 1956 нчы елда ул 
җиңел автомобильлəр чыгара башлый . Җиңел автомашиналарны  
завод  конструкторлары үзлəре уйлап таба . Аеруча «ГАЗ-20  
Победа », «ГАЗ-21 Волга» чыдамлыклары  белəн  таныла . 



                               «МАЗ 200»

    Бөек Ватан сугышы вакытында йөк күтəрүчəнлеге зур булган 
универсаль йөк машиналарына ихтыяҗ зур була. 1945 елда 
Ярославль автомобиль заводында «ЯАЗ 200» йөк машинасын 
ясыйлар. 1952 елдан башлап бу йөк машиналарын Минск 
автомобиль заводында чыгара башлыйлар. Аны «МАЗ 200» дип 
йөртəлəр.



                                    « ГАЗ-20М »
Бу автомобиль зур сенсация була. «ГАЗ-20М» дип аталса да, халык 
телендə ул «Победа» булып йѳри. Бик тотырыклы, матур дезайн 
белəн эшлəнгəн əлеге автомобиль югары комфортабельлеккə ия. Ə 
моңарчы чыккан автомобильлəрдəн иң зур аермасы – аның рамы 
булмый. Бѳтен механизмнар  чыныктырылган кузовка беркетелə.



                                  «ГАЗ-21М»
«ГАЗ» заводы да тик ятмый, 1956 елда ул да җиңел 
автомобильлəр чыгара башлый. Авыр  «Победа»га алмашка 
җиңелрəк «ГАЗ-21М» килə.  Шулай итеп, «Волга» автомобиленə 
нигез салына. 



                            Түрəлəр машинасы
Кызганыч, Россия автомобильлəр белəн əллə ни мактана алмый. 
Машина тѳзелеше безгə зур авырлык белəн үтеп керə. Революция белəн 
гражданнар сугышыннан соң илдə җимерек  автомобильлəр генə кала. 
Мəскəүдə махсус «Автоимпорт» исемле оешма тѳзелə. Ул түрəлəр ѳчен 
«Кадиллак», «Роллс-Ройс», «Мерседес» кебек автомобильлəрне чит 
иллəрдəн кайтару белəн шѳгыльлəнə. Һəрбер чорда түрəлəр ѳчен 
махсус машина кирəк булган. «ГАЗ-13» əнə шулар ѳчен чыгарылган. 
«Чайка» дип йѳртелүче бу автомобильнең тапшырулар тартмасына 
(коробка передач) зур үзгəреш кертелə. «Чайка»га автомат 
тапшырулар тартмасы куела.



                                     «ГАЗик»                                                                              
Рəсемдə – «ГАЗ—67» , авыл җирендə кайчандыр бик популяр 
булган «ГАЗ—69»ның борынгы бабасы . Бу автомобиль 
телəсə нинди юлсыз җирдəн дə җиңел генə үтə алуы белəн 
данлыклы . Бервакыт автозавод жиһазларының бер өлешен 
илнең түренəрəк күчерə башлыйлар һəм шулай итеп 
Ульяновск  һəм  Миасс (Чилəбе ѳлкəсе) шəһəрлəрендə ике  
зур завод барлыкка килə , чөнки сугыш башлангач, 
заводларны илнең эченəрəк эвакуациялилəр.   



             

 «УАЗ» 
Ульяновск  автозаводы 1942  елда Сталин исемендəге заводның 
эвакуациялəнгəн цехлары нигезендə барлыкка килə . Аның тəүге исеме- 
«УльЗИС». Сугыш ва-кытында Ульяновскида «ЗИС - 5»  йөк машиналарын 
җыялар . Ə сугыш тəмам-лангач бу завод «ГАЗ» белəн хезмəттəшлек итə  
башлый  һəм  биредə «ГАЗ-АА “ полуторкалары чыгарыла. 1954 елда 
«ГАЗ-69», 1972 елда «УАЗ-469» чыга башлый. Əмма заманча «УАЗ-3160/62» 
аны кысырыклый башлады. Рəсəй автопаркында «УАЗ »лар берничə 
процент кына тəшкил итə . Бу исə аларның сəудəгə күптəн түгел генə 
чыгарылуы белəн аңлатыла . Чөнки базар шартларына күчкəнче , бу 
завод армия һəм башка дəүлəт структуралары заказларын гына үтəде. 



               
                                        «СеАЗ»

Серпухов  автозаводы  урынында  XVII гасыр башында кече 
яшьтəге җина-ятчелəр колониясе булган . Биредə 1939 елда 
трофей мотоциклларын ремонтлау буенча завод оештырганнар  . 
Илленче елларда Серпуховта инвалидлар өчен мотоколяскалар 
җитештерү үзлəштерелə . (Л.Гайдайның « Операция Ы » 
фильмында Ю.Никулин , Е.Моргунов , Г.Вицин шуңа утырып 
йѳри). «Иж-49» мотоциклы двигателе куелган бу мото-машина 1962, 
1970 елларда зур үзгəреш кичерə, ə 1987 елдан исə заводта «Ока» 
автомобиле чыгарыла башлый. Инвалидларга тəгаенлəнгəн 
«Ока»лар да əүвəл шушында җыела.



                   «Иж»
«Ижмаш – Авто» (Ижевск) акционерлар җəмгыятенең тарихы 1966 елдан 
баш-лана. Бу чорда ил халкының җиңел машиналарга мохтаҗлыгы 
арта. Биредəге тəүге «Москвич» машинасы Мəскəүнең Ленин 
комсомолы исемендəге автоза-воды сызымнары буенча җыела. 
Ижевск заводының аякка басуында маршал Устиновның ярдəме зур 
була. Бу завод, башкалардан аермалы буларак, ком-плектлаучы 
детальлəр һəм узеллар җитештерми. Двигательлəр – Уфада, тизлек 
тартмалары – Омскида, подвеска һəм руль колонкалары Пермьда 
чыгарыла, радиаторлар Воткинскидан алына. Ижевскида уйлап 
табылган тəүге машина – «Иж-2125». Халыкта ул «Комби» дип йѳртелə. 
Яңа  «Иж-2126» моделе дə киң куллану алды.



                       «Нива» 
1977 елда «ВАЗ» яңа автомобиль чыгара башлый. Əлеге машинаның 
кузовы шактый югары күтəрелгəн, дүрт тəгəрмəче дə өстери, өстəвенə, 
салоны да комфортабельле. Бу – « Нива» машинасы.



                        Иң озын автомобиль

АКШта яшəүче Джей Орберг 30 метр ярымлы автомобиль ясаган! 
Анда йөзəргə бассейн да, йокларга карават та бар. Бу машина 
хəтта борылышларда сыгыла да ала икəн!



                               Иң озын юл
Ирвин Гордон 1966 елда чыккан үзенең «Вольво Р-1800» машина-
сында 3 миллион 200 мең километр юл үткəн. Əгəр ул Җир тирəли 
йөргəн булса, аны 80 тапкыр əйлəнеп чыккан булыр иде!!!



                      Тиз йөрешле автомобиль
«Макларен F1» автомобиле тизлеген сəгатенə 386,7 километрга 
чаклы җиткерə алган. Бу – пассажир машиналары өчен рекорд!



                         Иң кечкенə автомобиль
«Пил 50» автомобиленə гараж бөтенлəй кирəкми. Аны шкафка 
яшереп куеп та була! Автомобильнең озынлыгы нибары – 134 см, 
киңлеге – 99 см, ə биеклеге – 134 см гына. Аның авырлыгы бары 
тик 59 кг гына.


